
– Eitt so greitt stjórnarskifti 
sæst sjálvandi á politikkinum

Tað sigur seg sjálvt, at tað merk­
ist, tá vit hava eitt stjórnarskifti 
í Føroyum. Tvær tær seinastu 
ferðirnar, landsstýrið er skipað, 
er alt kollvelt. Andstøðan er 
vorðin samgonga og øvugt.

Tí er tað ikki so løgið, at hend­
an samgongan ger beint tað øv­
ugta av tí, sum undanfarna sam­
gonga gjørdi. Tí fólkið valdi eitt 
borgarligt stýri, og eitt borgar­
ligt stýri skal sjálvandi føra 
borgarligan politikk.

Broytingar eru framdar. Eitt 
nú við tilfeinginum í sjónum, 
sum verður latið fyri munandi 

minni upphæddir, enn undir 
seinastu samgongu. Tað er góð­
ur borgarligur politikkur. 

Annað er málið um tey sam­
kyndu hjúnini, sum kenna seg 
fyri mismuni, tí tey ikki fáa 
somu rættindi sum foreldur. 
Kanska ikki borgarligur pol­
itikkur sum so, men Føroyum er 
tað borgarligur politikkur.

Eitt triðja mál er málið um 
lønarískoytisskipanina, sum 
landsstýrið ætlar at broyta.

Í Degi og viku sóu vit, hvussu 
tað harmaði sonin hjá løgtings­
formanninum, Rógva Odd­
vørsson, sum er sera fegin um 
møguleikan at sleppa at arbeiða 
sum grafikari hóast avbjóðing­

ar. Hetta hevði stóran týdning 
fyri hann, at hann kann hava 
eitt arbeiði sum onnur í staðin 
fyri at fara til hús við fyritíðar­
pensjón. Somu søgu hevði Jákup 
Eli Müller, sum starvast á skriv­
stovu við lønarískoytisskipan. 
Teir verða báðir raktir av skerj­
ingunum.

Poltikkur snýr seg um rað­
festingar. Og tað er greitt, at 
hetta er eitt øki, sum hetta 
landsstýrið ikki raðfestir eins 
høgt, og landsstýrið framman­
undan. Spurningurin er so, um 
undanfarna landsstýri hevur 
latið hesum fólkum ov nógvar 
pengar. Aksel V. Johannesen 
vísti á herfyri, at tey fegin vildu 

hyggja upp á skipanina, og vóru 
sinnað at gerar onkrar tillag­
ingar. Tað kundi bent á, at eisini 
hann heldur, at skipanin er ov 
dýr.

Men her er í veruleikanum 

talan um mótstríðandi virðis­
politikk. Hvør skal fáa nógv úr 
almenna kassanum, og hvør skal 
sjálvur rinda fyri tæanstu. 

Eitt er vist, at fólk við skerd­
um møguleikum, sum kunnu 
hava starv og vera á arbeiðs­
marknaðinum í hesi skipanini, 
hava tað betri, enn um tey verða 
send heim við fyritíðarpensjón. 

Men Løgtingið ræður í hes­
um, og fólkið hevur valt, at so­
leiðis skal vera, so her er einki at 
knarra um.

Politikarar: Fólk við skerdum 
møguleikum fáa ov nógv

SKERJA TEY Á NIÐASTU RÓKUNUM

Rætt­
leiðing til 
Bozenu 
ARNE THORSTEINSSON

Tí møtti Hanna 
Jensen á tingi í 
gjár

Nú Løgtingið fór undir at 
umrøða fíggjarlógina fyri 
næsta ár, varð tað uttan 
Ruth Vang, forkvinnu í 
Framsókn. 

Hon er eisini limur í 
Fíggjarnevndini hjá Løg­
tinginum, men hon slepp­
ur ikki til arbeiðis í Løg­
tinginum, og sostatt fær 
hon heldur ikki tikið lut í 
orðaskiftinum.

Ruth Vang situr nevn­
iliga heima í sóttarhaldi í 
sambandi við koronu, og 
tí hevur hon biðið um far­

loyvi í Løgtinginum. 
Hon hevur boðað frá, 

at sóttarhaldið verður 
í hvussu so er alla hesa 
vikuna, men annars boðar 
hon frá, nær hon tekur 
tingarbeiðið upp aftur.

Tað merkir, at vara­
kvinna hennara, Ruth 
Vang, hevur tikið sætið á 
tingið.

Vit høvdu samband 
við Ruth Vang í gjár og tá 
segði hon, at hon skuldi í 
sóttarhald, tí hon hevur 
verið í samband við fólk, 
sum hevði fingið koronu.

– Í heystferiuni lata vit dyrn­
ar upp í okkara nýggja, stás­
iliga skúla og ítróttahøll. Vit 
vóna, at ung sum eldri koma 
ein túr at hyggja eftir skúla­
num og fáa sær ein betri bita, 
sigur ein fegin Heðin Zach­
ariasen, borgarstjóri.

Sunnudagin, 18. oktober 
frá kl. 14.00, verður fyri fyrstu 
ferð høvi hjá almenninginum 
at síggja Skúlan og Ítrótta­
høllina við Streymin. Tey, ið 
hava áhuga, kunnu melda seg 
til eina rundvísing á skúla­
num.

Verkætlanin, sum byrjaði 
1. desember 2016, er størsta 
byggiverkætlan í Sunda 
kommunu nakrantíð. Nýggi 
skúlin, ið nú rúmar øllum 
næmingum frá 1.-10 flokk er 

bygdur saman við verandi 
skúla og má sigast at skúla­
depilin nú er vorðin ein sonn 
arkitektonisk perla í Sunda­
lagnum.

Í skúladeplinum eru nú­
tímans skúlastovur, sers­
tovur, ítróttahøll, svimjihylur, 
fimleikahøll, musikskúli, 
bókasavn og stórt miðøki til 
felagstiltøk.

Rundvísingin í nýggja 
skúlaum verður skipað so­
leiðis, at øll, sum hava áhugað, 
kunnu fara á heimasíðuna 
www.sunda.fo og melda seg 
til. Rundvísingin er sjálvsagt 
ókeypis, men má skipast við 
eini tilmeldingarskipan, so­
leiðis at ov nógv fólk ikki 
verða savnað samstundis.

– Skráseting til rundvísing 

í nýggja skúlabygninginum
100 fólk kunnu luttaka til 

hvørja rundvísing, sum byrjar 
við einum stuttum filmsbroti.

Tað verður Føroya bisk­
upur, Jógvan Fríðriksson, 
sum hósdagin 15. oktober 
kl. 15.00 vígir Skúlan við 
Streymin. Orsakað av 
korona-tilmælunum er 
vígslan einans fyri innbodn­
um. Vígslan verður stroymd 
beinleiðis á heimasíðuni hjá 
Sunda kommunu, og vóna vit 
at mong nýta høvið at fylgja 
við hátíðarhaldinum har.

Sunnudagin 18.oktober, 
sum kunnugt, er møguleiki 
hjá almenninginum at tekna 
seg til rundvísing, har øll eru 
hjartaliga vælkomin.

Ikki 
longi men 
leingi
EYÐUN Á BORG

Ruth Vang er 
í sóttarhaldi

 Skúlin við Streymin – Ein arkitektonisk perla í Sundalagnum! 	 Korona forðar forkvinnuni í Framsókn at møta á tingi

Skúlin við Streymin tikin í nýtslu


